
Ko’n nchab ye’s

Ye’s ngie rieta disre’ na’j cha’nla,ta’j le’j ngieted nlabla
nde nkie ye’s diste, na’j ngietedla tib xkuay ndole
“Ntolo’n nlabna nde nkie’n ye’s diste. Diiste.”

Ye’s ndo disre’ mblimen xab mtoxkuay, sa ley li 1é-a teala
labla sa-onla nar kon nsib isliu. Rieta ye’ser’ ngie diste ko
ntodisla axta ludla.

Lo yesre’ ngie nar dis, chdy ntodis xa limen ko’n, chdy
nte’j xana ko’n, chdy nte’j kuanli limen ko’n.

Rieta kore’ ndeblo labla sa tedla nar ko 'n ndechelo lo dib
naban-la, kona nenu’ 10’jna blaba sa on-la rie’ ko’n terta
tedla.

Kona nli riexa fiobe’ nzi lold ndienxa lo nchon-xa
ngietedla.



Ko tiba 1. Na

Xab na

Nchena xdab nd, larkan’ no'j ngie robxkua mbe’
xtownay, robxkua robxkua rsid nzo diba.

Xa nadib larkan’ ta nawé nadib rarnkielo na’, kond
or ncho xab nd xdtana ngo ye'n-na na nad.

Blus nd nawé ndo yié xisnay ndo yé lonay, hawé
duna do’ nané, do’' naye, do’ us nzo yo'j xab na.

Chdy ndo mzin, chdy ndo mber xtil, ndo ngid te’j,
chonta lar wen ngie no na.




Ko chopa 2. Nané

Ma’ xian

Nso' tib ned mbrey nané ndriu rie neda sa ndiemen, tit-
laka mbrey na’j mbrey nané rd xid rieta mbrey.

Tita mbrey ngiete, nde anta nané yi'n na mbrey, ni’j
tibmen na net pd’j na lis mbrey, kudn ncha mbrey,
ndobetos sa ndriukié mbrey |dmenrie neda o pdrie le'n
wan-na.

Tadxana tib ned min nané bix ndriu lomen, nzosa
ndriu or tita na nlitmen xdb nde anfa nané yi'n Na
xoblaor nloor lomen.

Lota na'j rob or ndobetosa ndriu or, konali mbesxana
ma'’ xian rop or, ta'j narxa nchote'y sa nex mbrey nané
O Nex min nané axtaki nsiakaxa fib xian.




Ko so’'na 3. Nalan

Yis ngos

Nda tos li'n ngo tixa ndole Job isliu, mxa’j tib yis arzin
ndole yis ngds , nchab xand wen ngietexa mtolo anta
nalan ndi ladxa, ta nday mtolo ngob yis ye'j xa, nde
mtolo mbab ladxa, mbab nix , mbab yax, mbab dibxa.
Xa'j |&d ngoxa sa mtolo ngos nit ngds anta nalan ye ndi
le'n snix, lud, lud ntolo nguapa nix, nguapa dib ladxa,
mtolo xe xe ngos dibxa.

Ngo pld wis ta ndiaxa sa mied tib mka’j 16x, sa

mchab nkana, ba ngola ta xaxu'y mtaxki o Dios sa
yencho na lostala Dios.
Perle Dios ko' ndub lobeba nkietos lastoxla, tadxa dis
ga’'la, ngie mbedxa xob do'la 16x asle nzo kudn mbli,
lex na Dios naye naban ngie mbedxa ni 16x sa |i
wenxalu.

Lo mbin Job kond mtoldx mbixa le'y lo Dios ko ndub
lobeba ko' mtoxkua isliure’, 1o pld wis ngiex lo Dios , xe
xe mbeche rieko td'j nalan ndixa, lud lud mfolo ngo
wenxa.




Ko tapa 4. Da

Xa wen kuemen

Men las wen kuemen ndeblo rieta men kie sin.

Xda rie xa gotta ta kiex yie, tox kuax dd, toxkuax rob
dibxa Iar, nar ko'n taya lix sa tax lud yax lo men bi’ kon
ko' ndeche lismen. Wimen xda nli rie xa Xir-a ntoxkua dd
ntoxay por ayu’ nawe nlix gan’ tmilo da.

Xa na'j rie or bix-a, ndeblo or ted or toxkua or ddg,
si'n naley ta’j li or-a nchaijj ndo yiba o xana sa ndied-
or ngua-or skuela, nde tia toya’j ko' or ko’ ndeche lo-or.

Td ndeblo |i riemen s& wen kuemen, yant kudn
limen riumen lasmen. Konanli as rietana kien si'n sona’n
ko'n wen kue rie'n.




Ko ga'ya 5. Do’

Xd ndioxkua do’ yes

Nérla kua'nmen pd nzo doéb yes, chdn do’, xisa
chumen-na, ngolo mchumen'na sa komen'na lo ki’
yéyna'a, xisa gaskiemen rie ya dob ko' nacha.

Ngolo maskiey konitmen-na  sibchop wis, xisa
kotemen-na sa kiengamen-na lo tib ya naba lon’ nde
te’men xis cho yibgoxay sa tieb-rie kob ngo’s cha'n
dobay.

Juin fombimen-na sa nakisna do’ riv'y, asley ndo’j
nkdn mbiy anta do’ usna tioxkuay.

Ngolo nawé mbiy, tokuismen’'a chop son wis, lo mbisa
nawé kuibmen-na sa tfaya’j nawe yeka or toxkuamen
do’.




Ko xpa 6. Nid

Kudnli ga’jtra nid

Kudnli na’j gdtra nid ndre, gd’jtray ndre ta mbre lo yu
ndoyosa, ndre axta yo be'ba sa ncha'j-a, nde le’ beb
nkuan vyis lomen, kondnli ndre ndeblon kiendpna lo
yu'na  sabetay ko' wa xin-na, wa xotna. Asna
kenaptanay na' a’j yalti lo rie mey bix nara ndoyas
ndoydl.

Las'na’ 1o yun rie xa ngienapa, mbexa be'b ma'y,
mbexa ya'n-na’, mbexa kuela nde or ngjox bin-nd
nchéa na nid bie'j ncha'qj.

As ndioblasna gd’j ko' wdn nde nawéna nid
kieno'n kiendpna lo yun-na’.

Ko ga’'sa 7. Sén

Ta ndia men kabna

Nchab tib dis gol nsob lo isliu, chopta ned nzo sa
nchamen, tib ned men ndia ned wen le’ tib ned men
ndia ned kap na.

Rie men kap na’j ndia lo ki, lo bel, ta ncho tub sén
se' na ya'. Kond miat disa salimen xdab chd txé men
yomen lo sén, lo ki lo bel otoya'j wen &’'ymen sana
yadmen, lo sén lo ki, lo bel sa wis a’j men.

Ko xona 8. Xi's

Nit xi's

As lasna ti nit xi”s juin ndi. Ndeche':
e Xi's
e Nitye
e Konasi

Xa tioxkua'y:
Ndeblo'n ti'n xi's juin nguy nde nabesta kibna xabnay,
chu’'nay, xixnay, konay le'n yib ntu ko'n, la'n ki'y sa tu'y
XI's.

Ngolo juin mmiu'y konay len’ ko'n mata kosnay
sa a'j nasi'y plupa lasna, ngolo mkosnay mftoxkuay xd
nawe ncho tub bsi'nlo’'n nay kon-nay gu'n.

Ko yi'y 9. Ngon

Ngoén xu'y

Ngon xu'y ndriv wla ya'j, ndub xop ni ngdn, tapa
ndubka xd ndubka ni rie ma'ba le' chopa ndub le'n
ngdn, le' wad ye'j ngdon na’'j xd na’'j wadna mzinag,
ndub xop lon-nay, ndub son’'ngud lo ngdn, chopa
wenka ndub le’ tiba ndub lo chus ngdn kond ndriu ki'j
sa or ndriu nayi'ngon.

Ngon rd tos ngdn nzob dis, nde tipka ndubli xbdn
ngon nde nta ngien-ga 16s ngodn

Le’ ni ngdn na’'j xdnad'j ni mbesa, nchéa na xo
ndub 1o’ xkuen-ni Nngon.

Ko si'y 10. Bod

Bli rsin bod

Las-la toxkua ble'nde ad ngienod-la yib mbix, blixi'n
bod lakandoy.

Sa toxkua ble’ ko' nso lo'n chu'y nde nol sondl,
pchux choép bod naxen lonay nde sén bod nolild sa
wina nawé na’'jsa’y, xakana ko'n nchuxa ko'n vyiba
na’'qj.

Ko sibtiba 11. Mzin

Mzin nxob

Tib isliu fij t16s ngo fib nedxa nakij t6s ndie od wan, tib wis
ndax tib le'n wan gox an-nd nakowna, tia mbrukie tib
mzin bie'e] sieb menna ndub tib kax nax tés yen-na,
mxenxa yib nde mkiexay, |0 mzin xa mata ngob mzin
sa xana tib mbe'e brut ndub nxun-tia.

LO mnéx ma’ tana’, mxo’'n tésxa, lo ta’a ndoxon-xa
sa mbinxa mni tib dis mchab 16xa na’ xon-tala, ndtana
U'la perna’ Utala ma’ bix ngie xen-na, nd nso ya ma’
tatna’ dis U'la ma’.

LO mbinxa kond mberiex muix ya'n chd nexa siara
mblix xdb ad wenta totimen ma’, xa ndia men ta ndia
ma’ Dios ngenab rie men sa ya'n kudn tiata men.

Ko sibchopa 12. Te'n

Te'n

Ndeblo'n wen kiono’'xa, na’'a totidnaxa yentana ko'n
ux ko'n wax, sG nderidxa lis-na a’'na xinfana 16x s&
yancho vyis tidtanag, fidta xin-na, tidta ngotna, tidta ta’'n.
e Ta'jle te’'n na ngadan lo rie lisna
e Le’ te'n na ngdanlo yes
e Le’ te'n na xd nliwen men ndia yis len yes
Kond ndeblo’'n kenapna te'n sa yankuan figjtana, tidjta
xi'na, tidjta ngo’'na, tigjta ta’'n.

Ko sin 13. Us

Mbup us

Ti isliu 1i'i fia nso tibned mbup us, nawé yena mbup,
netmen ma’ ta’ na ndo pa’, td’'aj nawéna, axta pcho
ni, pcho ya mbup an-nd us yiéna.

Ta' na dipta ma’ anta ndrid xni dib pcho lad ma’,
xatana sil-a na ma’. Ngud loma’ xdjtana mkodna tibka
anta nchol-q, le’'nza mbup na’jsa’ xana'j nza ngitin-a.

Ko si'day 14. Ré

Xa ndioxkua re

Sa tioxkua ré, nerla kuanmen yu nad kond juin-a na
nchasta, kond toya'y nawe na'’j ré tioxkua.

Lo ngosdla yu, kotemen rie kie bix nso le’'nay, sa asta
ré or toxkuamen-a. Ngolo mblimen yu sa fogasmen-a nde
tolo kosmen-a axta juin fientay.

Sa nemen juin ngo'j nada asa tolomen toxkuamen re,
or nblimen a'n ngolo ré sa tienmen ti'j le’ laslud kond
temen len-ay sa nawe riusa.

Ta'j torusmen xisnay sa nawe na ré alo tioxkuay.
Ngolo mtoxkuay kue'jsamen-a le’'n nu’ lo xka'j tia bisaq,
ta’j as lemen ko'y lo bé nchasa nde nchosay.

Sa juin mbisa sa komen nit-las ladnay sana lied-dag,
ngolo ngo nit las ladnay kuesay to si'n wis sa foya'y lirsi'n
men-q.

Ko sina 15. Kie

Mxis si'n

Xutna mblo bin yé'j kie lis mxis, nawé tésna rod sa mtold
mblen-nd, nchap-nu'nd lin-re sa juin kan nid lo bd’'j na
yal, mtolo mbla yd&s-sa anta rop yo'n na ndub lad fib yi'.

Ben-ta mtoldo hdo mexa mtolo mxis ncha mxis-sa, le’
men sin le’ mxis ndieb le'n kie, s& nte’ mxis ko' ncha xi'n
mxis Nzo le'n kie, sane’j xutna-nd kuédlana xd ndko'n li
Nno'n mMxis sa wé mxis.

Mkuan-nu' ya nde mtokuanuy ro yér lis mxis nde
mtubnu kiy, lo juin mxen bel-Ild mkie rsu’ kie nde ngo sén
le’'n kie, ngua xudna mblo tibdn yin xida; tata nzi winu
cho chop mxis nta nchot mbrute’ le'n yér ncheta ngob
lo’ ki tiata ngu’j. Le’ rie orbix yana nlid gan ndru’ le'n ta
yér ngu’'j.

Tamud mblinu sa mtolanu yal lo mxis nde mtay nzob
ndanu dib le'n li'n.

Ko si’'ntiba 16. Yis

Kuanli ndiana yis

Rieta vyis ngienoy fi ko'n nli ndiame’'nd, nsosa na’
nkiendptamen lastomen kudn nchumen, kudn
nchamen, ko'n nchumen ko'n nchamen, kond
nchola’j yis Idmen.

Rieta kon’ nchamen, nchumen nkuana yis lomen sa
ncha sibomen'nd o nayosay.

Xand yi'n-na as wa sibnay nchan lasto'n, nda wis
nkua’'n-nd yis lomen.

Rie nit uyya’' nchosa’ lastomen nchumen-a taijj- na’
nchadmen Idmen be'nta nit nchumen.

Kond rietana ndeblon li'n xdb kudn u'n, kudn wa'n
nde plupay ndeblo'n wa'n sana yosat laston’ nde
natidtana vis.

Ko si'nchopa 17. Ptia

Las yaptid

Nzi ti lo yird yinal-a tibka nzi be’j, yes wan-na nde Ias
ya ptid ndoley ta’j nzo t&s ya ptiay.

Yes luda yanda ned nabi’j chonta ned bix xdna xned
mbup Na ned diexay.

Nzi tibnedxa bix nta ngos kuatna tanta nal-I&, lisxa
chonta yu yixbix, choy nzo bén, choy bata nzoni.

Las ya ptid ndoley tarieta ned wimen chonta ya ptid
nzoy, nde ndo ngud’'da, xadtana yéba nia lo ya, anta
nané nagat na Iadda lare, nta nén-na rie xod ya ndo
ngud, xatana yex ngud lustibana yex ptid ndolo ya.

Ko si'nso’'na 18. Chek

Or chek

Orludre nkietos lastox or, xa ndia kud or ta ndia
XNa or ropxa nalud ya'n kuan fia or ndia ropxa, tib wis
ngoche or ndi’'j ba'ta chek or, setana’ nda or chd or
ndied yo'nla samuix xadna ni or ndo re'n, nde ba’'ta
chek or sa nchab orna tib yib nguad ni'n.

Léa mkuanxa chd liwenna, mbrid xon wis mbrid
si'n wis na'a’j] wenta, sa muix xanay ndoyasa, ngo
noxay lo xa ti'j sa nchabxana chu'y sa’j awen or,
mchux nde'j-a xa’'n xibni or, mkiete or tapka mbe
berey mtoyasa, berex mchux ni or axta xa'n kor or,
ndre ya nzo ya'or ngiete or, nde rieta xa mblole or
mbo chek lastone’.

Ko si'ntapa 19. Ni’j

X4 nxemen ni’j

Sa yobinna kie'nmen lo yu xamen nien bieta titalen'na
tolimen lo ni'j nde t&d ndochub men yuy, ngolo
mchubmen yuy sa komen nit tita biet mata nzoyd sa
tien loxa.

Asley yu onna taya’'j chop men kobinna kon ngon, fib
men ndono ngon kon yarad ndo yen-na nde totib
men ndo oy lo yu, sa roydota kad son ftap wis
gasmennd antaley mxen' [6x txeka gasmennd kad
sin’ wis, xa nde layed bisa ta ndo otfemennd sa juin
Xieénna, Ngo xon si mbe ngoy lo yu nzo ni'j gatmenna.

Ko tib gala 20. Wan

Kienapmen wa’n

Ndeblo kenapmen wan ta ley nli naban-a.
Le’' wa'n nli sana nchosad isliu, nde le'y nta mbi ko
mbes-si iemen sa nabanmen.

Wan ndoche tos-a ta tiana nluxta rie wan ko nkib
yis lomen-a, nde le’'n wan fia nxien rie ma’ wan-a.

Totib ko'n nli Wan, le’ wan nbes yi , nde le wan
nkiendp sa fibka naye nzi isliv.
Kond nli ndeblo’'n kienap rie'n wa'n ta’'j le'y ngienap
re'n.

Ko galbtib 21. Nchos

Nchos

Nchos ndole ti minlud nawé tésna, ndo do'b naye
lad’na, lastoor ndo do'b anta nané nausna, sa ndin’
bé nchos xd'jtana bi'j —a na nchos, xdna ni nchos
tdna choro nchos, anta nané naye nay, chordo nchos
nol-la nde nala’ta taley nli rsin’ Nnchos nchu nchos mzin
loyié'.

Tita nchos na'j min mas mambi lo rieta min, ta’j le
nchos na’ nchad ndo’'j kon', mzinta na, la’ nchos.
Xana'j riexa’j ming, le’ ncha mbis, ncha mbelas, ncha
mied, ncha xdnch, ncha mbod, ncha ndo’j rie
mbe’'ebix ndo rie lo wan-na.

Ye's ndo nar dis ngie tedislo xa
lobe’ rie men xa)j fia, lobe” xaj
isliu, xaj yés lo labla rie dis ngie lo
yetsre.

Ye's ngle feba dis lGbmen

El Libro de lecturas es un material
que te invita a conocer diferentes
personas, lugares, culturas a través
de una variedad de textos, con la
intencion de que descubras las
diferentes cosas sdlo con el hecho
de leer.

